
Fundargerð fundar stjórnar Fjórðungssambands Vestfirðinga þann 16. júní 2008, kl 11.15.  Haldinn í Þróunarsetrinu á Hólmavík.
Mætt voru til fundar Anna Guðrún Edvardsdóttir, formaður, Sigurður Pétursson og Valdemar Guðmundsson.  Forföll boðuðu Ingi Þór Ágústsson og Jón Hákon Ágústsson.  Varamenn þeirra Gísli Halldór Halldórsson og Eyrún Ingibjörg Sigþórsdóttir voru einnig forfölluð.   

Fundurinn var boðaður með dagskrá þann 11. júní 2008.   Formaður setti fundinn og gaf Valdemar Guðmundssyni orðið.  Hann bauð stjórn Fjórðungssambands Vestfirðinga velkomna til Strandabyggðar og í hið nýja Þróunarsetur á Hólmavík, sem opnað var sumardaginn fyrsta s.l..  Nú var gengið var til dagskrár.

A. Málefni skrifstofu og stjórnar Fjórðungssambandsins

1. Fundargerð frá stjórnarfundi 6. maí 2008. 

2. Starfshópar og nefndir FV

a. Svæðisskipulag Vestfjarða

b. Samgöngunefnd FV

3. 53. Fjórðungsþing Vestfirðinga

a. Málefni þingsins

b. Skipulag þingsins

4. Verkefni framkvæmdastjóra

5. Sumarfundur LHSS, 19. og 20. júní 2008

6. Atvinnuþróunarfélags Vestfjarða 

a. Stefnumótun Atvest.  Þorgeir Pálsson, framkvæmdastjóri

b. Aðalfundur 27. maí 2008

7. Menningarráð Vestfjarða.  

a. Aðalfundur 18. júní 2008, Jón Jónsson, forstöðumaður

8. Háskólasetur Vestfjarða.  

a. Fulltrúaráðsfundur 23. maí 2008

9. Önnur mál

a. Starfsendurhæfing Vestfjarða

b. Stefnumótun í innflytjendamálum

c. Þátttaka FV í Opnum dögum Héraðanefndar ESB 2008.

d. Áætlanir ESB 2007-2013.  Sóknarfæri fyrir sveitarfélög, landshlutasamtök sveitarfélaga og atvinnuþróunarfélög.   Ráðstefna 3. júní 2008.


B. Önnur mál

1. Bréf til Fjórðungssambands Vestfirðinga

i. Samtök sunnlenskra sveitarfélaga. ó.d.  Fundargerð 414. Fundargerð stjórnarfundar SASS 4. júní 2008

ii. Samband íslenskra sveitarfélaga, tölvupóstur 25. apríl og 23. maí 2008, fundargerð 753 og 754 fundar stjórnar Sambands íslenskra sveitarfélaga

iii. Vegagerðin dags. 4. júní 2008  Vegtenging þjónustu- og atvinnusvæða á norðanverðum og sunnanverðum Vestfjörðum.

2. Bréf frá Fjórðungssambandi Vestfirðinga

i. Samgönguráðherra, aðkoma ríkissjóðs að hringtenginu ljósleiðara

ii. Samband smábátaeigenda,  stofnun rannsóknarstofnunar sjávarútvegsins


C. Mál frá Alþingi 

1. Samþykkt frumvarps til laga um fiskeldi.  

A. Málefni skrifstofu og stjórnar Fjórðungssambandsins

1. Fundargerð frá stjórnarfundi 6. maí 2008.  
Fundargerð hafði áður verið send út í tölvupósti og var nú staðfest af stjórn. 
2. Starfshópar og nefndir FV

a. Svæðisskipulag Vestfjarða 
Formaður kynnti greinargerð dags 10. júní 2008 sem unnin var af skrifstofu Fjórðungssambandsins og Teiknistofunni Eik fyrir starfshóp sambandsins um svæðisskipulag fyrir Vestfirði.  Einnig kynnt bréf framkvæmdastjóra dagsett þann 11. júní til sveitarfélaga á Vestfjörðum.  Þar sem segir; Starfshópur sem skipaður var í framhaldi af ályktun 51. Fjórðungsþings gerir að tillögu sinni að hin 10 sveitarfélög sem eru á starfssvæði Fjórðungssambands Vestfirðinga hefji á árinu 2008 gerð svæðisskipulags fyrir Vestfirði.  Í annan stað að óska eftir að samstarfi við stjórnvöld um reynsluverkefni er lúti að skipulagi strandsvæða utan netlagnar sveitarfélaganna.  

Í bréfinu er síðan óskað tilnefningar sveitarfélaganna í samvinnunefnd um svæðisskipulag fyrir 20. júní og skipan í skipulagshóp sveitarfélaganna fyrir 1. ágúst Fyrsti fundur svæðisskipulagsnefndar ásamt ráðgjöfum er síðan áætlaður þann 13. september n.k..  
Stjórn Fjórðungssambands Vestfirðinga lýsir ánægju með þennan áfanga og væntir þess að sveitarfélög á Vestfjörðum fylgi eftir samþykkt Fjórðungsþings Vestfirðinga og vinna við svæðisskipulags fyrir Vestfirði geti hafist nú í haust.

b. Samgöngunefnd Fjórðungssambands Vestfirðinga
Lögð fram fundargerð frá fundi samgöngunefndar sem haldinn var í Flókalundi þann 29. maí s.l. og minnispunkta af fundi nefndarinnar, sama dag, með fulltrúum Vegagerðar.  Nefndin stefnir að skila endurskoðaðri stefnumótun í samgöngumálum um næstu mánaðarmót. 
3. 53. Fjórðungsþing Vestfirðinga 
a. Málefni Fjórðungsþings

Ræddar hugmyndir um málefni 53. Fjórðungsþings Vestfirðinga.  Tillaga stjórnar er að rædd verði samgöngumál (vegir, hafnir, flug og fjarskipti), tillaga að svæðisskipulagi fyrir Vestfirði og menntamál frá grunnskóla til háskólastigs.  Framkvæmdastjóra falið að gera drög að dagskrá þingsins og leggja fyrir næsta fund stjórnar.  
b. Skipulag þingsins

Farið yfir skipulag þingsins sem haldið verður á Reykhólum þann 5. og 6. september n.k..  Kosningar fara fram á þinginu að þessu sinni og kanna þarf vilja sveitarstjórna hvort breyting verði á skipan nefnda og stjórnar.
4. Verkefni framkvæmdastjóra  
Framkvæmdastjóri fór yfir starfskýrslu fyrir maí mánuð.
5. Sumarfundur LHSS, 19. og 20. júní 2008.  
Kynnt dagskrá sumarfundar LHSS sem haldinn verður að þessu sinni á Austurlandi. 
Nú var gert hlé á fundinum og gengið til hádegisverðar í boði Strandabyggðar.
6. Atvinnuþróunarfélag Vestfjarða 

a. Stefnumótun Atvest.  
Þorgeir Pálsson, framkvæmdastjóri Atvinnuþróunarfélags Vestfjarða mætti til fundarins.  Hann kynnti vinnu að stefnumótun félagsins sem hrint verður í framkvæmd á miðju þessu ári.  Rætt um samstarfsfleti félagsins, sveitarfélaganna og Fjórðungssambands Vestfirðinga. 

b. Aðalfundur 27. maí 2008  
Lögð fram aðalfundargerð Atvinnuþróunarfélags Vestfjarða hf og ársreikningur félagsins fyrir árið 2007.
7. Menningarráð Vestfjarða.  
a. Aðalfundur Menningarráðs Vestfjarða 18. júní 2008, 
Jón Jónsson, menningarfulltrúi, mætti til fundarins í aðdraganda aðalfundar Menningarráðs Vestfjarða.  Hann lagði fram ársskýrslu og ársreikning Menningarráðs Vestfjarða fyrir árið  2007.  Rætt um áherslur í styrkveitingum, framgang verkefna og samningsins í heild.  Fram kom að ákvæði samninga gerir ráð fyrir að framlög hækki frá ríki og sveitarfélögum.  Að lokum kom fram ábending um að skipan varafulltrúa Fjórðungssambands Vestfirðinga.  Samþykkt að Valdemar Guðmundsson, sæki aðalfund Menningarráðs Vestfjarða í forföllum framkvæmdastjóra og formanns. 
8. Háskólasetur Vestfjarða. 
b. Fulltrúaráðsfundur 23. maí 2008.

Kynnt minnisblað fulltrúa Fjórðungssambands Vestfirðinga, Sveins Valgeirssonar af ársfundi Háskólaseturs Vestfjarða 
.
9. Önnur mál
a. Starfsendurhæfing Vestfjarða.  
Stjórn Lífeyrissjóðs Vestfirðinga hefur á fyrri hluta árs, látið kanna grundvöll fyrir stofnun Starfsendurhæfingar Vestfjarða, (sjá stjórnarfund 6. maí sl).  Á fundi sem framkvæmdastjóri sat þann 22. maí s.l. var samþykkt að hefja undirbúning að stofnun slíkrar starfsemi og leitað yrði eftir tilnefningum í starfshóp er taki við verkefninu.  Leitað var til Fjórðungssambands Vestfirðinga um tilnefningu í starfshópinn fyrir hönd sveitarfélaga á Vestfjörðum í framhaldi fundarins.. Framkvæmdastjóri ákvað í  samráði við formann var að hann tæki til bráðabrigða sæti í undirbúningshóp á meðan aðkoma sveitarfélaga að verkefninu skýrðist.  Undirbúningshópur hefur komið saman 29. maí og 12. júní s.l., framkvæmdastjóri hefur telur í framhaldi þeirra funda rétt að Fjórðungssamband Vestfirðinga skipi sérstakan fulltrúa.  Samþykkt að skipa Arnheiði Jónsdóttur, Vesturbyggð, sem fulltrúa í starfshópinn og Margréti Geirsdóttur, Ísafjarðarbæ, til vara..  . 
b. Stefnumótun í innflytjendamálum.  
Framkvæmdastjóri sat fund á vegum Sambands íslenskra sveitarfélaga þann 9. júní s.l., þar sem kynnt voru drög að stefnumótun í innflytjendamálum og starfshópar ræddu ákveðna málaflokka.
c. Þátttaka FV í Opnum dögum Héraðanefndar ESB 2008.  
Framkvæmdastjóri fór yfir skipulag verkefnis og kynnti kostnaðaráætlun sem miðast við að sendir verði tveir fulltrúar frá FV, framkvæmdastjóri og einn stjórnarmanna.  Áætlaður kostnaður pr. mann er um 200 þkr (flug,gisting og fæði).  Atvinnuþróunarfélag Vestfjarða sendir einn fulltrúa og ber kostnað af honum.  FV mun greiða fyrir kynningarefni og fyrirlesara á málþingi sem haldið verður í upphafi þessa atburðar.  Gert er ráð fyrir kostnaði að fjárhæð um 350 þkr þar af150 þkr vegna fyrirlesara og þáttökugjalds)
d. Áætlanir ESB 2007-2013.  Sóknarfæri fyrir sveitarfélög, landshlutasamtök sveitarfélaga og atvinnuþróunarfélög.   Ráðstefna 3. júní 2008.  
Framkvæmdastjóri sat ráðstefnuna.  Framkvæmdastjóri telur að landshlutasamtök hafi ákveðnu hlutverki að gegna í að miðla upplýsingum til sveitarfélaga í samstarfi við Samband Íslenskra sveitarfélaga og fleiri aðila.  Tillaga framkvæmdastjóra er að Fjórðungssamband Vestfirðinga móti sér stefnu á þessu sviði og leiti samstarfs við aðrar stofnanir og félög á Vestfjörðum um verkefnið, s.s. Atvinnuþróunarfélag Vestfjarða, Nýsköpunarmiðstöðvar Íslands, Vinnumálastofnun, Háskólasetur Vestfjarða og Fræðslumiðstöðvar Vestfjarða.  Stjórn samþykkir tillögu framkvæmdastjóra.  


C. Önnur mál

1. Bréf til Fjórðungssambands Vestfirðinga (er í útsendum gögnum)
i. Samtök sunnlenskra sveitarfélaga. ó.d.  Fundargerð 414. Fundargerð stjórnarfundar SASS 4. júní 2008

ii. Samband íslenskra sveitarfélaga, tölvupóstur 25. apríl og 23. maí 2008, fundargerð 753 og 754 fundar stjórnar Sambands íslenskra sveitarfélaga
iii. Vegagerðin dags. 4. júní 2008  Vegtenging þjónustu- og atvinnusvæða á norðanverðum og sunnanverðum Vestfjörðum. Tekið er jákvætt í erindi sem kom fram í bréfi Fjórðungssambands Vestfirðinga frá 10. apríl s.l.
2. Bréf frá Fjórðungssambandi Vestfirðinga 
i. Samgönguráðherra, 11. júní 2008, aðkoma ríkissjóðs að hringtenginu ljósleiðara
ii. Samband smábátaeigenda,  16. júní 2008, stofnun rannsóknarstofnunar sjávarútvegsins.  

C. Mál frá Alþingi 

1. Samþykkt frumvarps til laga um fiskeldi. 
Kynnt breyting á frumvarpinu í meðferð Alþingis á þá lund að sveitarfélögum og eða Sambandi Íslenskra sveitarfélaga koma nú að veitingu rekstarleyfa og í starfshópi sem á að hafa eftirlit með framkvæmd laganna, til ársloka 2010.  Stjórn Fjórðungssambands Vestfirðinga fagnar þessari breytingu, sem kemur í kjölfar umsagna þess og Sambands Íslenskra sveitarfélaga.
Engin önnur mál komu fram og fundi slitið.kl 16.15.

Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

